  ເລກທີ         /ຄຄຊ
       ນະຄອນຫຼວງວຽງຈັນ, ວັນ​ທີ 
ຂໍ້ຕົກລົງ
ວ່າດ້ວຍຄ່າທໍານຽມສໍາລັບການອອກຈໍາໜ່າຍຮຸ້ນກູ້ ຢູ່ຕ່າງປະເທດ
· ອີງຕາມດໍາລັດວ່າດ້ວຍການຈັດຕັ້ງ ແລະ ການເຄື່ອນໄຫວ ຂອງຄະນະກໍາມະການຄຸ້ມຄອງຫຼັກຊັບ ສະບັບເລກທີ 188/ນຍ ລົງວັນທີ 24 ກໍລະກົດ 2013;
· ອີງຕາມແຈ້ງການກ່ຽວກັບການລະດົມທຶນ ໂດຍການອອກຈໍາໜ່າຍຫຼັກຊັບ ແລະ ຈົດທະບຽນຢູ່ຕ່າງປະ ເທດ ສະບັບເລກທີ 001/ຄຄຊ ລົງວັນທີ 14 ກຸມພາ 2014.
              ປະທານ ຄະນະກໍາມະການຄຸ້ມຄອງຫຼັກຊັບ ອອກຂໍ້ຕົກລົງ:
ມາດຕາ 1   ບໍລິສັດທີ່ອອກຈໍາໜ່າຍຮຸ້ນກູ້ຢູ່ຕ່າງປະເທດ ຕ້ອງປະຕິບັດພັນທະຄ່າທໍານຽມ ໃຫ້ແກ່ ສໍານັກງານ ຄຄຊ ດັ່ງນີ້:
· ຄ່າຍື່ນ​ຄຳ​ຮ້ອງ ​ແລະ ເອກະສານ​ປະກອບ​ການ​ຮ້ອງ​ຂໍ​ອອກຈຳໜ່າຍຮຸ້ນກູ້ຢູ່ຕ່າງປະເທດ ຈຳນວນ ສິບຫ້າລ້ານ​ກີບ (15.000.000 ກີບ) ແລະ ຕ້ອງ​ຊຳລະ​ພາຍ​ໃນວັນ​ທີ່​ຍື່ນ​ສຳນວນ​ຄຳ​ຮ້ອງ ຕໍ່ ສໍານັກງານ ຄຄຊ;
· ຄ່າອອກໜັງສືຮັບຮູ້ກ່ຽວກັບການສະເໜີອອກຈໍາໜ່າຍຮຸ້ນກູ້ຢູ່ຕ່າງປະເທດ ຈຳນວນ ສູນ​ຈຸດ​ສູນ​ໜຶ່ງ​ສ່ວນ​ຮ້ອຍ (0,01%) ຂອງ​ມູນ​ຄ່າ​ຮຸ້ນກູ້ທີ່​ອອກຈຳໜ່າຍໃນແຕ່ລະຄັ້ງ ​ແຕ່​ບໍ່​ໃຫ້​ຕ່ຳ​ກວ່າ ສາມສິບ​ລ້ານ​ກີບ (30.000.000 ກີບ) ແລະ ຕ້ອງຊໍາລະພາຍໃນກໍານົດເວລາ ສາມສິບວັນ ລັດຖະການ ນັບແຕ່ວັນສິ້ນສຸດການອອກຈໍາໜ່າຍຮຸ້ນກູ້ຢູ່ຕ່າງປະເທດ ເປັນຕົ້ນໄປ;
· ຄ່າຄຸ້ມ​ຄອງ​ປະຈຳ​ປີ ຈຳນວນ ສິບລ້ານ​ກີບ (10.000.000 ກີບ) ຍົກ​ເວັ້ນປີທໍາອິດທີ່ຍື່ນຄໍາຮ້ອງຂໍອອກຈຳໜ່າຍຮຸ້ນກູ້ ແລະ ຕ້ອງ​ຊຳລະພາຍ​ໃນໄຕມາດທີໜຶ່ງຂອງປີຖັດໄປ.
ມາດຕາ 2 ມອບໃຫ້ ສໍານັກງານ ຄຄຊ, ບໍລິສັດທີ່ອອກຈໍາໜ່າຍຮຸ້ນກູ້ຢູ່ຕ່າງປະເທດ ແລະ ພາກສ່ວນອື່ນທີ່ກ່ຽວຂ້ອງຈົ່ງຮັບຮູ້ ແລະ ຈັດຕັ້ງປະຕິບັດຂໍ້ຕົກລົງສະບັບນີ້ ຕາມຂອບເຂດສິດ ແລະ ໜ້າທີ່ ຂອງຕົນຢ່າງເຂັ້ມງວດ.
ມາດຕາ   3    ຂໍ້ຕົກລົງສະບັບນີ້ມີຜົນສັກສິດນັບແຕ່ມື້ລົງລາຍເຊັນເປັນຕົ້ນໄປ.
                                                                      ປະທານຄະນະກໍາມະການຄຸ້ມຄອງຫຼັກຊັບ
